
Ed. 176. Nefndarálit
um frv. til laga um lögreglustjóra í Hrísey.

Frá meiri hl. allsherjarnefndar.

Á undanförnum  þingum hafa nokkur hin fjölmennustu kauptún fengið með 
lögum skipaðan sérstakan lögreglustjóra, og virðist litill ágreiningur hafa komið 
fram í þinginu um nauðsyn slíkra ráðstafana. Er nú svo komið, að í allflestum stærri 
kauptúnum  landsins, þar sem ekki er búsettur sýslumaður, er skipaður lögreglustjóri, 
en aðalundantekning frá því er Búðakauptún í Fáskrúðsfirði. Fyrir þinginu liggur 
nú ósk frá hreppsnefnd Búðahrepps um að fá þar skipaðan lögreglustjóra, sem svo 
jafnfram t gegndi oddvitastörfum. Virðist meiri hl. nefndarinnar, með tilliti til þess, 
sem að fram an er fram tekið, sanngjarnt að verða við ósk hreppsnefndar Hríseyjar- 
hrepps, sem og þeirri málaleitun, sem fram hefir komið frá hreppsnefnd Búðakaup- 
túns, og leggur því til, að frv. verði samþykkt með eftirfarandi

BREYTINGUM.
1. Við 1. gr. Greinin orðist svo:

Ríkisstjórnin skipar, að fengnum tillögum hlutaðeigandi hreppsnefnda, 
menn með lögfræðiprófi til þess að hafa á hendi hreppstjórastörf, annar í Hrís- 
eyjarhreppi í Eyjafjarðarsýslu og hinn í Búðahreppi í Suður-Múlasýslu. Jafn- 
fram t skulu þeir, hvor í sinum hreppi, annast innheimtu tolla og gjalda til ríkis- 
sjóðs, fara með fógetavald, lögreglustjórn og dómsvald i lögreglumálum. Kallast 
þeir lögreglustjórar.

2. Við 2. gr.
a. Upphaf greinarinnar orðist svo:

Lögreglustjóra er skvlt, ef viðkomandi hreppsnefnd óskar, o. s. frv,
b. Fyrir „hann“ komi: lögreglustjóri.



Við 4. gr. Greinin orðist svo:
Nánari reglur um starfssvið lögreglustjóra samkvæmt lögum þessum setja 

hlutaðeigandi ráðherrar með reglugerðum, að fengnum tillögum hreppsnefndar 
Hríseyjarhrepps og sýslumannsins i Eyjafjarðarsýslu að því er kemur til lög- 
reglustjórans í Hrisey, og hreppsnefndar Búðahrepps og sýslumannsins i Suður- 
Múlasýslu að því er tekur til lögreglustjórans á Búðum.
Við fyrirsögnina bætist: og á Búðum í Fáskrúðsfirði.

Alþingi, 17. april 1939.

Ingvar Pálmason, Magnús Gíslason. 
fundaskr., frsm.

Fylgiskjal I.

ODDVITINN í BÚÐAHREPPI . . . .  inQOFaskruðsfirði, 15. október 1938.
Samkvæmt samþykkt hreppsnefndarinnar á fundi 12. þ. m. leyfi ég mér hér með 

að fara þess á leit við yður, herra alþingismaður, að þér á næsta Alþingi, sem væntan- 
lega kemur saman snemma á næsta ári, flytjið frum varp til laga um skipun lögreglu- 
stjóra í Búðakauptúni.

Eins og fundargerð hreppsnefndar ber með sér, er aðalástæðan fyrir þessari 
beiðni nauðsyn að koma á almennri reglu í kauptúninu. Það má heita svo, að hér 
sé ekki hægt lengur að koma á opinberar samkomur fyrir hávaða- og upphlaups- 
mönnum, götuóreglu jafnvel um hábjartan dag, og þeir, sem sitja heima, fá oft og 
tíðum ekki heldur frið í húsum sinum.

Það sjá allir, að við svo búið má ekki sitja, og sýnist hreppsnefndinni ráðlegast 
að fá skipaðan Iögreglustjóra á staðinn. Gert er ráð fyrir, að væntanlegur lögreglu- 
stjóri fari með bæði störf hreppstjóra og oddvita hreppsnefndar, og m un þessi 
skipun þegar vera komin á í nokkrum  sambærilegum kauptúnum  á landinu.

Virðingarfyllst 

Eiður Albertsson.

H erra alþingisinaður Ingvar Pálmason, Neskaupstað.

Fylgiskjal II.

Útskrift úr gerðabók hreppsnefndar Búðahrepps.
Ár 1938, miðvikudaginn 12. október, var hreppsnefndin komin saman á fund 

í barnaskólanum. Gestur Guðmundsson og Sigbjörn Gíslason voru ekki mættir.

F u n d a r e f n i .
1. Rætt um nauðsyn að koma á almennri reglu í þorpinu, og áleit nefndin heppi- 

legast að fara þar sömu leið og sambærileg kauptún, svo sem Ólafsfjörður, Kefla- 
vik o. f 1., að skipaður yrði lögreglustjóri á staðnum, eftir sérstökum lögum þar 
um. Var oddvita falið að fá þingmenn kjördæmisins til að flytja frum varp til 
laga á næsta Alþingi um skipun lögreglustjóra á Búðum, samhljóða lögum um 
skipun lögreglustjóra í Keflavik, nr. 16 frá 25. jan. 1934.

Fleira ekki rætt, fundi slitið.

Eiður Albertsson. Sighvatur Bersason. Sveinn Guðmundsson.
Jóhann M. Árnason. Snorri Magnússon.

Rétta ú tskrift staðfestir:
Eiður Albertsson 

(oddviti).


